
Манас баштаган эпосторубуз, дастандарыбыз, төкмөлүк, каада-салт, узчулук өнөрдүн баары 

мураска кирет. Ошол эрежелер менен жашоонун маңызын бузбай, табият жана коомдун 

ичиндеги байланышты үзбөй улут катары сактoo абзел [5]. 

Биздин унутулуп бара жаткан зер буюмдары дагы ата- бабабыздан калган мураска 

кирет. Алар иймек, чачпак, чолпу, чач учтук, сөлкөбай, седеп, топчу, бойтумар, көрчөгө. Бул 

зер буюмдар жеке эле кооздук болбостон, аялдардын жаш курагын айгинелеп турган. 

Кыргыздар ак деген сөзгө жакын болгон. Ошондон чыгар, ак түстүү күмүшкө жакын болгону. 

Жогоруда аталган зер буюмдун бардыгы күмүштөн жасалган.  

 Байыртадан эле кыргыздырда зер буюмдарды тагынган аял затынын кадыр баркын 

билдирген жана ошондой эле, салт – санаага байланыштуу пайдаланылган. Мисалга алсак: Чач 

учтук кыз күйөөгө чыкканда, беш көкүл чачын жыйнап, эки бөлүп өрүп, чачтын учуна 

тагынган. Кыргыздар элдин куту аялдын чачында деп билишкендиктен, алардын чачын эч 

качан кырккан эмес [4].  

Жыйынтыктап айтканда, биз жаштарга этномаданиятты окутуу менен бирге кол 

өнөрчүлүктү үйрөтүүнү зарыл деп эсептейм. Мектеп курагынан баштап ар бир бала өз колу 

менен бир буюмду жасаганды үйрөнсө өзүнө ишеним пайда болот, ишеним пайда болсо ал 

баланын келечекке көз карашы да туруктуу болуп өсөт эле. Эгер  жаштардын кол өнөрчүлүккө 

болгон кызыгуусу  артырсак.  

 Кол өнөрчүлүк кыргыз элинин көөнөрбөс кол тийгиз байлыгы экенин азыркы заманбап 

жаштарга жеткире алмакпыз деп ойлойм.  

АКЫНДАР АЙТЫШЫНДАГЫ САТИРА ЖАНА ЮМОРДУН БЕРИЛИШИ 

САТИРА И ЮМОР В АЙТЫШАХ АКЫНОВ 

SATIRE AND HUMOR IN AYTYSH AKYNS 

 

Аннотация: Бул макалада кыргыз айтыштарындагы сатира жана юмордун кандай 

деңгээлде берилгендиги жөнүндө сөз болот. Акындар айтышында уникалдуулук, 

спецификалуулук, индивидуалдуулук, чыгармачылык дарамет, чечендик талант ж. б. бири- 

бири менен тыгыз байланышта экендиги каралган. Ушул өзгөчөлүктөр акындар айтышында 

сатира жана юмордун кеңири, ачык – айкын кээ бир убактарда курч мүнөздө берилиши менен 

айырмаланат. Сатира жана юмор өзгөчө тамаша, кордоо айтыштарында, ар башка уруулар же 

аймактардын өкүлдөрүнүн ортосундагы болгон айтыштарда көп. Тамашага салуу менен 

кимдир-бирөөнүн терс жактарын, кылык-жоруктарын катуу сындап эл астында шылдыңга 

салып аны ыңгайсыз абалга калтырган айтыштар көп эле кездешкен. Мисалы, “Токтогул 

менен Эшмамбеттин эшенге ырдаганы” ж.б. айтыштар. Санат, терме, алым-сабак, табышмак, 

учурашуу, коштошуу, кордоо, мактоо, тамаша жана башка ушул сыяктуу тематикада 

аткарылган акындардын айтыштары сатиралык, юмордук элементтерге өтө бай.  

Аннотация: В данной статье речь пойдет о том, как и на каком уровне проявляется 

сатира и юмор в кыргызском айтыше. В айтышах акынов рассматривается тесная взаимосвязь 

таких характерных свойств как уникальность, специфичность, индивидуальность, творческий 

навык, ораторский талант и т.п. Благодаря этим особенностям акынский айтыш имеет более 

широкое применение сатиры и юмора, и даже в некоторых случаях они проявляются в особо 

острой форме. Сатира и юмор особенно ярко проявляется в айтышах юмористического, 

принижающего характера, также в состязательных песнях между представителями разных 

родов или регионов. Много встречается айтыши, в которых в юмористическом тоне 

критикуется чей-либо поступок или отрицательные черты характера и высмеивается 

публично. Например, "Песня Токтогула и Эшмамбета эшену" и др. Элементы сатиры и юмора 

особенно много встречаются в таких видах айтыша как санат, терме, загадка, прощание, 

приветствие, юмористический айтыш, принижающий айтыш, наставление, похваление др. 

Abstrakt: This article will focus on how and at what level satire and humor are manifested in 

the Kyrgyz aytysh. In aytysh akyns, the close interconnection of such characteristic properties as 

uniqueness, specificity, individuality, creative skill, oratorical talent, etc. is considered. Due to these 

features, the akyn aytysh has a wider application of satire and humor, and even in some cases they 

appear in particularly acute form. Satire and humor are especially vividly manifested in aytysh of a 

humorous, belittling nature, as well as in competitive songs between representatives of different clans 

or regions. There are many aytyshes in which someone’s act or negative character traits are criticized 

in a humorous tone and ridiculed in public. For example, “Song of Toktogul and Eshmambet to 

eshenu” and others. Elements of satire and humor are especially common in such types of aytysh as 

sanat, terme, riddle, farewell, greetings, humorous aytysh, belittling aytysh, admonition, praise, etc.  

Ачкыч сөздөр: Кыргыз айтыштары, сатиралык элемент, юмор, алым- сабак, учурашуу, 

тамаша. 

Ключевые слова: кыргызский айтыш, сатирический элемент, юмор, наставление, 

приветствие, юмор.  

Key words: Kyrgyz aytysh, satirical element, humor, instruction, greetings, humor.  

    

Кыргыз айтыш өнөрүндө сатира жана юмор жогорку деңгээлде, эң мыкты даражада 

берилген. Акындар айтышы адат-салт айтыштарынан мүнөзү, формасы, аткарылышы, 

түзүлүшү жагынан бир топ айырмачылыктарга ээ. Акындар айтышын мүнөздөгөн 

оригиналдуулук, спецификалуулук, уникалдуулук сыяктуу өзгөчө касиеттер ага тиешелүү 

болгон акындык индивидуалдуулук, чыгармачылык дарамет, субъективдик жекече көз караш, 

чечендик талант менен тыгыз байланышта. Бул өзгөчөлүктөргө байланыштуу акындар 

айтышында сатира менен юмордун кеңири колдонулуп ачык-айкын, кээ бир учурларда курч 

мүнөздө берилиши мыйзам ченемдүү көрүнүш десек болот. Акындар айтышы тематикалык 

жактан өтө кең диапазонду ээлеп көп түрдүүлүгү менен айырмаланат. Сатира жана юмор 

өзгөчө тамаша, кордоо айтыштарда, ар башка уруулар же аймактардын өкүлдөрүнүн 

ортосунда болгон айтыштарда көп кездешет. Той-аштардын көркүн ачып элдин көңүлүн 

көтөргөн тамашалуу айтыштардын өзгөчөлүгүн М. Көлбаева төмөндөгүдөй белгилейт: 

“Байыркы мезгилдеги маданий-агартуучулук мекемелердин жок учурунда “бир 

адамдын театрына” айланган ырчылык өнөр калың элди өзүнө каратып, көңүл черин 

көтөрүп, өзгөчө тамашалуу мүнөздө болгон. Мындай мүнөздөгү айтыштар жай 

учурларда, белгилүү аш-тойлордо, жоролордо, карапайым элдин көңүл маанайын 

көтөрүү, элге өнөр көрсөтүү максатында ырдалган. Тамашалуу айтыштын дагы бир 

белгиси айтышка түшкөн эки ырчы бири-биринин кемчилдигин көрсөтүп 

чымчылашып, күлкү менен, азил, сын какшык менен шөкөттөлөт. Анда турмуштагы 

калыптанган салттык жосундарга каршы иштелген иштер, адаттан тыш жүрүм -

турумдар жумшак юмор менен сынга алынат”. [3, 132-133] 

  Азил-тамаша нугунда айтылган айтыштар жалпысынан жеңил-желпи маанидеги, элдин 

жарпын жазуу максатында аткарылганы менен “тамаша чындыкка жараша” дегендей 

аллюзиялык ыкма менен чындыкты каймана, какшык, ирония түрүндө билдирген учурлар көп 

кездешет. “Айтылган сөз атылган ок” деп кыргыз элинде айтылгандай мындай айтыштар чоң 

жаңжалга алып келип же тескерисинче касташкандарды ынтымакташтырган учурлар болгон. 

Мисалы, “Токтогул экинчи жолу Наманган түрмөсүнө камалып, элдин күчү менен эркиндикке 

чыгып, эл аралап жүргөн кезинде” [2, 59] Коргоолдун аны менен учурашуу айтышы эки 

акындын мамилесинин бузулушуна алып келген. Коргоолдун чыгармачылыгында сатиралык 

элементтердин орду тууралуу К. Жаманбаева Коргоолдун чыгармачылыгын изилдөөгө 

арналган диссертациясында:  “Коргоол жөн гана сабалата төгүү менен чектелбестен, ар бир 

жараткан чыгармасын өздүк обондору менен шөкөттөп, аны эл алдында аткарып, комуз менен 

коштоп, керек учурда жумшак юмор, курч тилдүү сатира кошуп бир нече өнөрлөрдү 

жуурулуштура акындар чыгармачылыгындагы синкретизмдин бийик үлгүсүн көрсөтө алды” 

[2, 49] деп белгилейт. Юмор менен жуурулушкан ырларды жаратып такшалып калганда 

Коргоол устаты Токтогул менен сатиралык нукта айтышам деп сөзгө жыгылып экөөнүн 

мамилесин солгундатып алган жайы да белгилүү. Коргоолдун “Амансыңбы Токтогул? 

   Адамдан чыккан күлүксүң. 

   Оозуңда бир тишиң жок. 

   Алиге өлбөй жүрүпсүң. 

   Сөөк аңдыган итке окшоп, 

   Аштан, тойдон калбайсың. 

   Берешен, мартты жандайсың. 

   Иниң Коргоол жол тосту  

   Ырдашканга кандайсың” – деп тороп ырдап, “алыста айдалып жүргөндө доңуздун этин 

жегенсиң, эшектин этин жегенсиң” деп ырдап, устатын сөзгө сөлтүк кылат. [2, 60] “Сөөк 

аңдыган итке окшоп, аштан, тойдон калбайсың” деген сыяктуу куйкум сатиралык 

каражаттарды колдонуп устатына каршы чыккан Коргоолго Токтогулдун ачуусу келип 

“...Чарба малга жарашкан, 

   Чалкайып жаткан төр болот. 

   Чакчаңдап ичип алыпсың, 

   Сендей чала кайым көр болот...” [2, 60] деп, жооп кайтарат. Ушундан кийин эки 

акындын ортосундагы мамиле сууп Коргоолдун өкүнүп жүрүп өткөндүгүн тастыктаган 

ырлары белгилүү.  

  Айтыштагы сатиранын ачуу тили акындардын жеке турмушуна, чыгармачылыгына, 

обройуна гана эмес көпчүлүк элге таасирин тийгизген учулар кездешпей койбойт. Мисалга 

алсак, абал курчуп кетпесин деп эл токтоткон Арстанбек менен Сүйүнбайдын айтышы сөздүн, 

сатиранын күчүн ачык көрсөтө алат. Казак акыны Сүйүнбайдын  

“...Осы отырган манаптар, 

Айткан сөзүм жаратар. 

Ээр токуму алтындан 

Бир ат бергин минерге. 

Алтын шапан жабарсың, 

Асем менен киерге, 

Марттыгыңды билерге. 

Он алты жасар бир кыз бер. 

Алышып ойноп күлөргө...” [1, 157-181] – деп баштап, көп нерсени сурап 

ырдагына Арстанбек өтө курч сөздөр менен сатиралык элементтерди колдонуу менен жооп 

кайтарат:  

Оо, Сүйүмбай, токтогун, 



58 
 

Алсыздын сөзүн козгодуң. 

Мойнуңа көлбоор1 асынып, 

Алакан жайган таз белең,  

Ырчылыгың пас белең?  

Кече Аалыбайдын ашында,  

Кан Боромбай башында,  

Акылмандар кашында,  

Бел жоорутпай байге алып,  

Сен кыныгып калган окшодуң.  

Ээ, екейден2 чыккан Сүйүмбай,  

Айткан сөзүң куюндай,  

Бөлөктү көрбө буюмдай.  

Келе сала бер дейсиң,  

Калганбы напсиң тыйылбай? 

... Бер дегенден башка сөз  

Оозуңа келбейт ойдолоп,  

Кайда кеткен казалың? 

Айкайлаба казагым,  

Аябай чыгат мазагың.  

Аттууга жөө жете албайт,  

Айланып зоону өтө албайт.  

Агын суудан кече албайт,  

Ашкан булбул Арстандан  

Алыңды бил казагым,  

Айтышып акын өтө албайт.  

Түбү болот майтарбайт,  

Түптүү акын калтаарбайт,  

Түбү жука адамдар  

Төгүлгөн сөздү айта албайт,  

Сага окшогон ырчыны  

Арстанбек булбул барк албайт.  

... Калжыраган казагың  

Калбаганбы базарың,  

Тайганбы сенин мазарың,  

Дагы барбы айтарың?”. [1, 157-181] 

Арстанбектин мындай ашкере мазактап, басынтып кордоп ырдаганына 

Сүйүнбай да жөн калбай анын ар бир сөзүнө жообун берип өзүнүн сөзгө чеберлигин көрсөтөт. 

Ал Арстанбектин ата-тегин териштире ырдап “...Кыргыздан барбы атасы? Кызыл иттен 

төрөлгөн” деп, сатиралык элементти ашкере колдонуп андан ары Анжиянга барып ырдап 

тартуу алганын да катуу шылдыңдайт:  

“...Аламан көп ырчынын  

  Алдына таштап коюучу  

Ала топу, көк чапан  

Аябай эле жыйыпсың.  

Кокондуктун көк чапан,  

Бир көтүңө чак чапан,  

Төшү ачык сарт чапан,  

Көп эле олжо алыпсың,  

Сопусунуп сүйлөбө,  

 
1 Көлбоор — кудайчынын баштыгы. 
2 Екей — уруктун аты. 

Сомдоп ырдап сарттарды  

Соогатка чындап марыпсың,  

Асыл заада кандардан  

Ат сурансам арданбайм, 

Сенчилеп сартка жалданбайм”. [1, 157-181] 

 Арстанбектин дасыккан төкмө акын катары Сүйүнбайга андан да эки эсе курч, “сөөкө 

жеткидей” жооп кайтараарына көзү жеткен эл эки акындын айтышын токтотуп чоң чырдын 

алдын алышкан.  

   Мындай учурларды айтыш тарыхынан көп эле кездештирүүгө болот. “Айталы, “Коргоол 

Токтогул, Эшмамбет, Кулукенин айтышында”  он алты жаштагы жаш кызды алган 

Осоке болушка карата чымчыкейлер ырдалат.  Айтыш жаш Кашымкан сулууга арналат. 

Алгач Коргоол Осоке болушту бет алып Кашымкан сулууну жаш алганын какшыктап:  

 «Карганы салып, казды алдың, 

Карыган болуш Осоке,  

Кашымкан сулуу кызды алдың» - деп какшыктап ырдайт. Ошондо Осоке менен 

Керимбай болуштун жини келип, атын сойдуруп, өзүн тебелетип жоготмок болгондо 

Токтогул баш толгон ырчылар келип калат. Абалды дароо байкаган Токтогул  

Эшмамбет экөө Кашымканды мактап, Осокени куураган арчага теңеп ырдап коё 

беришет. Булардын ырын баятан эшитип турган Бекназар сүрөөнгө алып Кашымканды 

мактай келип, жаш аял алган Осокени: 

“Кашымкан, колдоруңду карачы,  

Ыргалган самби чыбыктай. 

Бойлоруңду карачы, 

Кол тийбес мазар ыйыктай. 

Эки көзүн мөлтүрөйт, 

Жанып күйгөн чырактай. 

Жүзүңдү көрүп, суктанып, 

Жүрөгүм турат чыдатпай. 

Сени алган Осоке, 

Жүрбөй калган турбайбы, 

Жүгөндөлгөн боз аттай” - деп мазактайт. Анда Кулуке да жөн калбай:   

«Белгиленген элине,  

Бекинип бир күн барсаңчы,  

Пейили бузук бул чалга,  

Бекер сени кор кылбай,  

Перизатым кылып алсамчы» деп ырдайт. Ошондо Токтогул: «Ой, арбак курган 

келжир, ошо дагы ыр бекен, кой ырыңды» - деп тыйганына карабай, ачуусу келип 

калган Кулуке Осокенин алдына барып андан бетер күчөп ырдап:  

«Боткосуна кызыгып,  

Болушка тийген мас сулуу, 

Мени карап күлсөңчү,  

Керең чалга кор болбой, 

Кетмен-Төбө жүрсөңчү, 

Кузгундарга жем болбой,  

Кулукени сүйсөңчү» деп ырдап салып, кара кашка букасын  камчыланып дөбөгө 

чыгып кеткен экен.  Кары-жаш дебей элдин баары кыраан каткырышып, Кулуке менен 

Бекназардын жоругуна күлбөгөн жан жок. Демек, күлкүлүү окуянын жаралышына 

Кашымкан сулуу менен анын карыган болуш күйөөсү Осокенин окуясы себепчи болуп, 

бир эсе чымчыкей кошулган ирониялуу айтыштын үлгүсү жаралат”. [3, 132 -133]  

 Тамашага салуу менен кимдир-бирөөнүн терс жактарын, кылык-жоруктарын катуу сындап эл 

астында шылдыңга салып аны ыңгайсыз абалга калтырган айтыштар көп эле кездешкен. 

Андай учурлардын катарына “Токтогул менен Эшмамбеттин эшенге ырдаганы”, Токтогул 

менен Эшмамбеттин “Папы калпа” аттуу айтышы жана башкаларды кошууга болот. Аталган 

эки айтыш тең ошол учурдагы дин жана улуттук салттуу кыргыз маданиятына байланыштуу 

коомдогу актуалдуу көрүнүштү чагылдырат. Акындар дин өкүлдөрүнүн ̶ эшен, 

калпалардын кемчиликтерин, динге шылтоолоп элдин эсебинен байып жатканын, 

алардын ач көздүгүн, туура эмес жоруктарын ашкерелөө үчүн сатиралык мүнөздө 

ырдашкан. Мисалы, “Папы калпа” айтышынан төмөнкү үзүндүдө элди күлкүгө 

бөлөгөн ошол эле учурда маанилүү теманы көтөргөн сатиралык айтыштын үлгүсү ачык 

байкалат: 

“Эшмамбет:  «Кадырың бар» дейт калпам ай, 

 Токтогул:  Калктын пулун казганган,  

    Каңырайган маңкам ай  

 Эшмамбет:  «Ээси бар» кишим калпам ай,  

    Элдин малын казганган, 

    Этексиз чирик маңкам ай!”. [3, 132-`133] 

Акындар калпанын көптөгөн терс кылык-жоруктарын сатиралуу төрт сап ыр менен какшыктап 

уятка калтырып, аны эл арасынан качып кетүүгө мажбур кылышкан. Бул момент акындык 

таланттын, чечендиктин күчүн, деги эле айтыш искусствосунун коомдогу ролун ачык 

көрсөтүп турат.  

   Тамашалуу айтыштар мазмуну, маани-маңызы жактан жеңилдиги, жеткиликтүүлү, 

жөнөкөйлүгү, юморго акцент коюлушу менен өзгөчөлөнөт. Көбүнесе бири-бири менен 

мамилеси түз, сыйлашкан, достошкон же устат-шакирт болуп жүргөн акындар аш-тойлордо 

элдин көңүлүн көтөрүү макасатында тамаша айтыштарды өткөрүшкөн. Мындай учурда 

акындар бири-биринин сырткы келбетинин өзгөчөлүктөрүн сүрөттөп, жеңил шылдыңдоо, 

мүнөздүү кылык-жоруктарын юмордук чымчыкейлер менен сындоо, “сүйрөлүп”, 

“молтоңдоп”, “солтоңдоп”, “шалпайып”, “титиреп”, “темселеп”, “момпоюп” деген сыяктуу 

образдуу сөздөр менен комиктик портретти түзүү менен чектелишет. Мисалы, мындай көп 

айтыштардын бири Назар менен Солтобайдын айтышы. 

Назар:  Солтобай келет солтоңдоп, 

Сакалы жок молтоңдоп. 

Солтобай деген көcөөдүр, 

Сакалы качан өcөдүр. 

Көсөөнү үйгө киргизбе, 

Көчүгүн жерге тийгизбе. 

Сакалы жок Солтобай, 

Бачым айтчы онтобой, 

Кийиз күздү Солтобай, 

Кийин турчу онтобой. 

  Солтобай: Өзүң буздуң батаңды, 

Байсары карган атаңды. 

Ит ургандай демитпе, 

Сакалымдан кемитпе, 

Сакал иттин куйругу, 

Көсөө кудай буйругу. 

Карагы Назар недейсиң, 

Калк кыдырган кедейсиң. 

Томояк Назар недейсиң, 

Топ кыдырган кедейсиң. 

Катын жүрөт май сурап, 

Өзүң жүрөсүң аркайсы топтон тай сурап. 

Балтырканды колотту, 

Көргөмүн сенин атаң Болотту. 

Бука минген бултулдап, 

Майлуу сорпо көрүнсө, 

Тайган иттей жылтылдап. [1, 211] 

 Акындар ортосунда азилдешип юмор менен айтышуу көпчүлүк учурда шылдыңга калган 

адамдын таарынычын кайра жазуу менен бүткөн. 

  Негизи эле, какшыктоо айтышка сатиралык мүнөз берген ыкмалардын бири деп айтсак 

жаңылбайбыз. Токтогул менен Эшмамбеттин Каракурман ырчыга жолуккандагы айтышуусу 

буга мисал боло алат. Ала-Букага барышкан Токтогул менен Эшмамбеттин Каракурмандын 

көтөрүлө өзүн мактап тигилерди сындап ырдап учурашканына какшыктоо менен жооп 

бергендери дагы бир сатиралык айтышты жараткан десек болот:  

Эшмамбет:  Курандарды бүт жаттап, 

Алган неме болбосун. 

Кудай менен сүйлөшүп  

Канган неме болбосун. 

Кузгун болуп жер жүзүн, 

Чалган неме болбосун. 

Токтогул:  Тири адамдан бөлүнүп, 

Өлүп келип жүрбөсүн. 

Тиги жайдын баарысын  

Көрүп келип жүрбөсүн. 

Ак кепинге оролуп, 

Адал менен арамды, 

Бөлүп келип жүрбөсүн. 

Эшмамбет:  Эмилдин терең сайда экен, 

Этеги көпкөк дайра экен. 

Экөөн тең көрсөң дүйнөнүн  

Эне-атаң кандай жайда экен? 

Эси жок киши көргөндөй, 

Эшиги ачык жай бекен? [1, 62 - 70] 

“Апта күн айтсам түгөтпөйм, Атабыз айкөл Манастан” деген Каракурмандын сөзүнө да 

“Айкөл Манас атамдын, 

   Алтайдагы тоюнда, 

   Ант урган Курман кошо бар” деп бир топ азил-какшык маанидеги жооп кайтарышып 

айтыштын жеңичүүсү болушкан. Токтогулдун какшыктап тамашалоосу Коргоол менен 

айтышканынан да байсак болот: 

  Коргол: Конок ээси Ырысбай, 

Коңшусу Жумабай менен Эргешпи? 

Куп убара тартарда, 

Курсак ачып кезерип, 

Куу талаада жатарда, 

Кудайым мындай бербеспи! 

  Токтогул: «Коргол менен Токтогул, 

Коркуп келе жатат» — деп, 

«Үшүйбүз деп суукка  

Чоочуп келе жатат» — деп, 

Боору ачып кудайың, 

Күн батарда бешимде, 

Күүгүм талаш кечинде, 

Кондура койду дейсиңби  

Бул башынан конуш жергеси? 

...Түндө эле коркот деп жүрсөм. 

Күндүз да коркот экенсиң. 

Ага-ини, тууган элиңе  

Аман жетер бекенсиң? 

Жүрөгүң чыгып кокустан, 

  Э, балам, майып болор бекенсиң? [1, 91-94] Айтышты анда ары да юмордук нукта 

улантышып бири-бирин какшыктап, жекече маанидеги азилдешүү менен эки акын элдин 

черин жазып тойдун көркүн ачышкан жайы бар. Жалпысынан алып караганда акындардын 

айтышында сатира жана юмордун калыптанышы тематикасынын көп түрдүүлүгү менен 

айырмаланганын байкоого болот. Айтыштар сатиралык образдарга, юмордук мотивдерге 

толгон. 

 

Колдонулган адабияттар: 

1. Айтыш. II-том. Ред.колл. А. А. Акматалиев, С. О. Байгазиев, А. Ж. Жайнакова ж.б. Б.; 

“Имак-Офсет” -2015.  91-94-б. 

2.  Жаманбаева К. Коргоол Досу уулунун чыгармачылыгында салттуулуктун 

улантылышы жана өздүк чеберчилик.  Дисс. Б.; 2017. 49-б. 

3. Көлбаева М. К. Айтыш өнөрүнүн табияты (эволюция, жанр, поэтика). Дисс. Б.; 2015. 

132-133-б. 

 

Рецензент: филол.и.д. Көлбаева М. 

 

 

УДК: 821. 512. 154  

DOI 10.33514/1694-7851-2021-2-62-67 

Ормонова С. 

И. Арабаев атындагы КМУнун Гуманитардык колледжинде окутуучу 

Ормонова С. 

Преподователь Гуманитарного колледжа КГУ им. И Арабаева 

S. Ormonova 

 Teacher of the Humanities College of I. Arabaev Kyrgyz State University 

 

XIX КЫЛЫМДЫН АЯГЫ XX КЫЛЫМДЫН БАШЫНДАГЫ АЙТЫШТАРДЫН 

САТИРАЛЫК МҮНӨЗҮ 

САТИРИЧЕСКИЙ ХАРАКТЕР АЙТЫША КОНЦА XIX ГО НАЧАЛА XX ГО ВЕКОВ 

THE SATIRICAL NATURE/CHARACTERISTICS OF THE AITYSH OF THE LATE XIX 

TH BEGINNING OF THE XX TH CENTURIES 

 

 Аннотация: Бул макалада XIX кылымдын аягы ХХ кылымдын башында 

адабиятчылардын эмгектеринде “классикалык доор” аталган мезгилдеги Калыгул Бай уулу, 

Арстанбек Буйлаш уулу, Молдо Кылыч, Токтогул Сатылганов, Тоголок Молдо ж.б. 

акындардын айтыштарына токтолдук. Бул доордогу акындардын айтышында учурашуу, 

коштошуу, алым- сабак, мактоо, кордоо, тамаша жана башка ушул сыяктуу тематикаларда 

аткарылган сатиралык, юмордук элементтер кездешет. Классикалык доордун акындары өз 

мезгилинин актуалдуу маселелерин, эл үчүн маанилүү, таасирдүү ой-пикирлерин санат, 

насаат, терме, табышмак айтыштарда гана эмес тамашалуу сатиралык нуктагы айтыштарда 

каймана, какшык түрүндө билдире алышкан. Сатиралык мүнөздө аткарылган айтыштарда 

какшыктоо, кордоо, кемсинтүүдөн башка да көп кездешкен ыкмалардын бири салыштыруу 

болуп эсептелет. Акындардын бири-бирин кордоп айтышкан учурлары аталган классикалык 

доордо өтө көп кездешет жана бул ошол мезгилдин саясий-социалдык өзгөчөлүктөрү менен 

байланышта болгону талашсыз. 

Аннотация: В данной статье мы обратились к произведениям айтыша таких акынов 

как Калыгул Бай уулу, Арсанбек Буйлаш уулу, Молдо Кылыч, Токтогул Сатылганов, 

Тоголок Молдо и других, которые отмечены в теории литературы конца XIX-го начала XX-


